
আন্ধাৰু বালি,—ৰণৰ পাচত।

(মাধৱচৰণ আৰু নৰ্ত্তম)




 নৰ্ত্তম।—দিয়াঁ এতিয়া, দিবলৈ বাকী থকাখিনি।

 মাধৱ।— কিয় দিম? দিম কিয় হে?

 নৰ্ত্তম।—কিয়? দিম বোলা দিয়াঁ আকৌ, কিয় কি?

 মাধৰ।—দিম বুলিছিলোঁ হয়, কাম নকৰাকৈ এনেই দিম বোলা নাই।

 নৰ্ত্তম।— কি! কাম কৰি দিয়া নাই নে? এনেই হে ৰাখি দিলোঁ
এবেলা পৰলৈ? আন্ধাৰু বালিৰ পোন্ পোৱাইছিলোঁহি আৰু! পিচে, কি
কৰিবা, অদ্ভুত গণনা নগণা হল।

 মাধৱ।—নগণা হল, মই কৰিম কি? কাৰ্য্য় সিদ্ধি হলে হে বাকী
কেটকা দিম বুলিছিলোঁ; নহল সিদ্ধি, নোপোৱাঁ।

 নৰ্ত্তম।—মোৰ দোষত নহল নে কিবা?

 মাধৱ।—যাৰে দোষত নহক লাগে।

 নৰ্ত্তম।—এ, সেইবোৰ ঠগবাজী নকৰিবাঁ জানিছা; দিয়া, দিয়া, দিব
লগীয়া দি দিয়াঁ, গুচি যাওঁ।

 মাধৱ।—যোৱাঁ গুচি, তোমাক নো কোনে ধৰি ৰাখিছে। কিয় আছাঁ?

 নৰ্ত্তম।—নিদিয়া দেখি হে আছোঁ।

 মাধৱ।— নিদিওঁ বুলিছোঁ নহয়।

  নৰ্ত্তম।—নিদিবা কিয়? মোলৈ বুলি মোগলৰ টকা আনি এতিয়া নিজে


খাৱা নে কি?

		 এই পৃষ্ঠাটো শেষবাৰৰ কাৰণে ৪ ডিচেম্বৰ ২০২০ তাৰিখে ১২:৫৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

